
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  

boʻyicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar roʻyxatiga kiritilgan. 

Bogʻlanish uchun telefon: 

(99) 602-09-84 (telegram). 

Annotatsiya. Ushbu maqolada milliy anʼanalar va modernizatsiya tushunchalarining mazmuni, taʼriflari, oʻziga xos 
xususiyatlari va ularga doir konservatizm, fenomenologiya, postmodernizm kabi falsafiy yondashuvlar tahlil 
qilingan. Shuningdek, milliy anʼana va modernizatsiya oʻrtasidagi ziddiyatlarning dialektik tabiati, ularning 
uygʻunligini taʼminlashda siyosat, ijtimoiy tartib va iqtisodiy rivojlanish kabi omillar tahlil qilinib, ularning 
modernizatsiya urbanizatsiya, texnologik taraqqiyot va globalizatsiya bilan bogʻliqlik ayrim jihatlari oʻrganilgan. 

Kalit soʻzlar: milliy anʼanalar, modernizatsiya, falsafiy yondashuvlar,  ziddiyatlar, dialektika, konservatizm, 

DOI: https://doi.org/10.47390/SPR1342V5SI9Y2025N50  

Kirish. Milliy anʼanalar insonlar hayotida chuqur maʼnaviy va maʼnodiy asosga ega 

boʻlib, jamiyatning identikligini saqlashda muhim rol oʻynaydi. Ular tarixiy tajriba, urf-odatlar, 

qadriyatlar majmuasi boʻlib, insonning jamiyatdagi oʻrni va maʼnaviy-axloqiy qoidalarini 

belgilaydi. Falsafiy nuqtai nazardan, milliy anʼanalarni oʻrganish – insonning oʻzligini anglash, 

uning maʼnaviy-ruhiy dunyosiga kirishdir.  Modernizatsiya esa jamiyatni rivojlantirish va 

yangilash jarayoni boʻlib, u zamonaviylik, texnologiyalar va ijtimoiy tuzilmalarni oʻz ichiga 

oladi. Falsafiy jihatdan, modernizatsiya – insonning tabiiy va ijtimoiy muhit bilan moslashish 

jarayoni, yaʼni yangi shart-sharoitlarga muvofiq oʻzgarish va taraqqiyotdir. 

Milliy anʼanalar koʻpincha oʻzgarmas va uzluksizligini talab qiladi, modernizatsiya esa 

yangilanish va oʻzgarishga daʼvat qiladi. Bu ikki konsepsiya oʻrtasidagi ziddiyat falsafiy tahlil 

uchun muhim mavzu boʻlib, ularning uygʻunligi yoki ziddiyati jamiyat taraqqiyotiga qanday 

https://doi.org/10.47390/SPR1342V5SI9Y2025N50

taʼsir koʻrsatishiga yoʻnaltirilgan. Milliy anʼana va modernizatsiya paradigmalari oʻzaro ziddiyat 

emas, balki uygʻunlashtirilishi mumkin. Bunda modernizatsiya milliy qadriyatlar va anʼanalarni 

hurmat qilish, ularni zamonaviy sharoitda qayta ifoda etish yoʻli bilan amalga oshiriladi. Bu 

paradigma yangilik va anʼanaviylikni bir-biriga zid emas, balki bir-birini toʻldiruvchi deb qabul 

qiladi. 

Anʼana va modernizatsiya uygʻunligi milliy madaniy identiklikni saqlash va 

rivojlantirishda muhim omildir. Milliy madaniyatning oʻziga xosligi va universallik jihatlarini 

birlashtirish orqali jamiyat oʻzining unikalligini saqlaydi va shu bilan birga global jarayonlarga 

integratsiyalanadi. Bu paradigmalarni tahlil qilishda dialektik metod, sistemalik yondashuv va 

fenomenologiya kabi falsafiy vositalar muhim ahamiyatga ega. Ular milliy anʼanalarni va 

modernizatsiyani oʻzaro munosabatlardagi rivojlanish jarayoni sifatida koʻrish imkonini 

beradi. 

Milliy anʼana va modernizatsiya uygʻunligini taʼminlashda siyosat, ijtimoiy tartib va 

iqtisodiy rivojlanish bilan uygʻunlik muhim boʻlib, ularning hamkorligida haqiqiy taraqqiyot 

kuzatiladi. Milliy anʼana va modernizatsiya paradigmalarining uygʻunligi jamiyatning barqaror 

rivojlanishi va maʼnaviy boyligini saqlashda asosiy omil hisoblanadi. Falsafiy nuqtai nazardan, 

bu uygʻunlikning yangi formalari va modellari yaratilishi, kelajak avlodlar uchun muhim 

maʼnaviy va madaniy meros boʻlib xizmat qiladi. 

Metodologiya. Ushbu maqolada milliy anʼanalar va modernizatsiya uygʻunligini falsafiy 

tahlil qilishda integrativ va multiditsiplinar yondashuv qoʻllanildi. Tahlil jarayonida falsafiy 

nazariyalar, madaniyatshunoslik, tarix va ijtimoiy fanlardan manbalar birlashtirildi. Bu yoʻl 

bilan milliy anʼanalarning maʼnaviy va madaniy ahamiyati hamda modernizatsiya jarayonidagi 

rolini keng qamrovda va chuqur tushunishga harakat qilindi. Maqola falsafiy tahlil usuliga 

tayangan holda, anʼanalar va modernizatsiya tushunchalari oʻrtasidagi ziddiyat va uygʻunlikka 

oid asosiy nazariy qarashlar, hamda ularning oʻzaro taʼsiri oʻrganildi. Dialektik metod orqali 

milliy madaniyatning dinamikasi, anʼanalarning transformatsiyasi va modernizatsiya 

jarayonidagi integratsiyasi tahlil qilindi. 

Shuningdek, tarixi-tarixiy usul yordamida milliy anʼanalarning shakllanishi va 

rivojlanish bosqichlari, modernizatsiyaning turli davrlardagi taʼsiri oʻrganildi. Komparativ 

tahlil usuli orqali turli mamlakatlar va jamiyatlarda milliy anʼanalar va modernizatsiya 

oʻrtasidagi munosabatlar misollari keltirildi. Maqolada ham nazariy, ham amaliy jihatlar tahlil 

qilingan boʻlib, milliy anʼanalarning saqlanishi va modernizatsiyaga moslashishi jarayonidagi 

falsafiy masalalarga toʻxtalib oʻtildi. Bu esa milliy madaniyatning barqaror rivojlanishi va 

ijtimoiy integratsiyani taʼminlashda muhim ahamiyatga ega ekanligi taʼkidlandi. 

Adabiyotlar tahlili. Milliy anʼana va modernizatsiya uygʻunligining falsafiy tahlili 

koʻplab xorijiy va mahalliy tadqiqotlarning obyekti boʻlgan. Jumladan, Yurgen Xabermasning 

“The Theory of Communicative Action” (Polity Press. 2020) asarida jamiyatdagi oʻzgarishlar va 

modernizatsiya jarayoni muhokama qilinib, u milliy anʼanalarning saqlanishi va umumiy 

kommunikativ platformani yaratish oʻrtasidagi munosabatni tahlil qiladi, bu esa madaniy 

uygʻunlik uchun asos boʻlib xizmat qiladi. Charlz Teylorning “Modern Social Imaginaries” (Duke 

University Press. 2021) nomli asarida ijtimoiy tasavvurlar konsepsiyasi doirasida milliy 

anʼanalarning jamiyatdagi oʻrnini va modernizatsiya jarayonida ularning qayta 

tarkibiylanishini tushunishga yordam beradi. U milliy madaniyat va globallik oʻrtasidagi 

muvozanatni falsafiy jihatdan oʻrganadi. Bruno Laturninning “Reassembling the Social” (Oxford 

University Press 2022) asarida olim aktor-tarixiy nazariyasi orqali milliy madaniyat va 

modernizatsiya jarayonlarini yangi ijtimoiy tarmoqlar va muloqotlar nuqtai nazaridan koʻrib 

chiqish imkonini beradi. Bu konsepsiya milliy anʼanalarning dinamik oʻzgarishi va 

adaptatsiyasini tushunishda muhimdir. Nensi Freyzerning “Redistribution or Recognition?  

A Philosophical Exchange” (Verso Books. 2023) asarida olim ijtimoiy adolat va madaniy tan 

olinish mavzusidagi muhokamalari orqali milliy anʼanalar va modernizatsiya oʻrtasidagi 

muvozanatni falsafiy jihatdan yoritadi. U milliy identiklikning saqlanishi va ijtimoiy taraqqiyot 

oʻrtasidagi ziddiyatlarni tahlil qiladi. 

Mahalliy olimlarda B.Qosimovning “Vatanni nega sevadilar?” (Sharq yulduzi, 1996-yil, 

27-dekabr) nomli maqolasi milliy qadriyatlar, urf-odatlar va ularning zamonaviy jamiyatdagi 

ahamiyatiga bagʻishlangan. Muallif, milliy anʼanalarning saqlanishi va ularning modernizatsiya 

jarayonidagi oʻrnini tahlil qiladi. Baxtiyor Omonovning “Konseptualniye osnovi modernizatsii 

obshestva. (Sravnitelniy analiz reform Zapada i Vostoka)” va “Modeli politicheskoy 

modernizatsii i opit Uzbekistana” (2012). Kitoblarida jamiyatni modernizatsiyalashda 

anʼanalardan uzoqlashmaslik, bu boradagi rivojlangan xorijiy mamlakatlar tajribalariga keng 

falsafiy mulohazalar yoritilgan. Xojiyev Tunis Nurkosimovichning «Modernizatsiya nazariyalari 

evolyutsiyasining falsafiy-konseptual tahlili» mavzusidagi falsafa doktori (PhD) 

dissertatsiyasida ham modernizatsiya nazariyalari, ularning anʼanalar bilan ayrim aloqadorlik 

masalalari oʻrganilgan.  

Tahlil va natijalar. Milliy anʼanalar – bu muayyan millatga xos boʻlgan, avloddan 

avlodga oʻtgan urf-odatlar, qadriyatlar, madaniy harakatlar va maʼnaviy jihatlarni oʻz ichiga 

olgan tushuncha. Shu oʻrinda anʼana tushunchasiga eʼtibor qaratsak, falsafiy adabiyotlarda 

uqtirilgan. “Anʼana – tarixiy jihatdan uzviylik va vorisiylikni anglatadigan maʼnaviy hayot 

hodisasi, hayotga xos ijtimoiy kategoriya, ajdodlarning tarixan toʻplagan maʼnaviy 

qadriyatlarini avlodlarga uzatish (berish) vositasi”[1.90].  Falsafiy jihatdan, ular jamiyatning 

maʼnaviy asosini tashkil etib, millatning identikligini saqlashda muhim rol oʻynaydi. Milliy 

anʼanalar – bu muayyan millatning uzoq yillar davomida shakllangan va avloddan avlodga 

oʻtgan urf-odatlari, qadriyatlari va maʼnaviy oʻzligi majmuasidir. Ular millatning tarixi, 

madaniyati va maʼnaviyatining asosiy qurilish bloklari boʻlib, jamiyatning umumiy ruhiy va 

axloqiy yoʻnalishini belgilaydi. 

Falsafiy nuqtai nazardan, milliy anʼanalar jamiyatning oʻzaro munosabatlarini tartibga 

soladigan, ijtimoiy birlik va barqarorlikni taʼminlovchi mexanizm hisoblanadi. “Milliy anʼanalar 

– millat hayotining turli sohalarida namoyon boʻladigan tushunchalar, belgilar, xususiyatlar, 

qadriyatlar, faoliyat turlari, odatlar va xislatlarning avloddan-avlodga oʻtishi hamda meros 

boʻlib qolishini ifodalovchi tushuncha”[2.798]. Ular orqali insonlar oʻzaro hurmat, masʼuliyat va 

birdamlik asosida bogʻlanadi, milliy maʼnaviyat va jamiyatni birlashtiruvchi omil sifatida xizmat 

qiladi. Milliy anʼanalar vaqt osha saqlanib qolgan qadriyatlardir. Ular tarixi jarayonlar, urf-

odatlar va hayot tajribasi natijasida shakllangan boʻlib, jamiyatning uzluksizligini taʼminlaydi. 

Falsafiy jihatdan, milliy anʼanalar – bu tarixiy hikmat va tajribani kelajak avlodlarga uzatish 

vositasidir. Milliy anʼanalar nafaqat madaniy, balki maʼnaviy-axloqiy tizimni ham ifoda etadi. 

Ular insonning maʼnaviy-ruhiy dunyosi, axloqiy qadriyatlari va insoniy munosabatlarini 

belgilashda muhim ahamiyatga ega. Shu tariqa, anʼanalar shaxs va jamiyatning maʼnaviy 

rivojlanishini taʼminlaydi. 

Milliy anʼanalar insonlarni birlashtiruvchi va ularning milliy identikligini saqlashda 

muhim rol oʻynaydi. Ular orqali har bir shaxs oʻzini millatning bir qismi sifatida his qiladi, bu 

esa umumiy birdamlik va milliy maqsadlarga erishishda asos boʻladi. Falsafiy nuqtai nazardan, 

milliy anʼanalar doimiy va qatʼiy tuzilmalar emas, balki oʻzgarishlarga moslashuvchan va zamon 

talablariga uygʻunlashuvchan fenomendir. Ular yangi jamiyat shartlariga mos ravishda qayta 

shakllanadi va shu bilan milliy madaniyatning barqaror rivojlanishini taʼminlaydi. 

Falsafada milliy anʼanalar jamiyat va shaxsning oʻzligini anglashida asosiy element 

sanaladi. Milliy anʼanalar orqali inson oʻz tarixini, madaniyatini va jamiyatdagi oʻrnini his qiladi. 

Shuning uchun ular faqat qolgan qadriyatlar emas, balki milliy maʼnaviyatning asosi 

hisoblanadi. Anʼanalar – bu jamiyat va millatning tarixi, madaniyati va maʼnaviy qimmatlarini 

oʻz ichiga olgan, avloddan avlodga oʻtgan urf-odatlar majmuasi. Identiklik esa inson yoki 

jamiyatning oʻzini oʻzicha anglashi, oʻzligini saqlashi va boshqalardan farqlanishi jarayonidir. 

Falsafiy jihatdan, anʼanalar va identiklik oʻzaro bogʻliq va oʻzaro taʼsirchan tushunchalardir. 

Anʼanalar insonning milliy, madaniy va jamiyat identikligini shakllantirishda asosiy vosita 

hisoblanadi. Ular orqali har bir shaxs oʻz tarixi va madaniyati bilan bogʻlanadi, oʻzligini anglaydi. 

Bu jarayon insonning jamiyatdagi oʻrni va vazifasini anglashini taʼminlaydi. 

Jamiyat va millat darajasida kollektiv identiklik milliy anʼanalarga asoslanadi. Anʼanalar 

jamiyatni birlashtiruvchi, umumiy qadriyatlar va urf-odatlar tizimini yaratadi. Shu tariqa, ular 

umumiy maʼnaviy fazoni tashkil etib, jamiyatning barqarorligini taʼminlaydi. Anʼanalarning bir 

jihati – ularning uzluksizligi va tarixiy davomiyligi. Bu xususiyat identiklikni saqlashda 

muhimdir, chunki insonlar va jamiyatlar oʻz oʻtmishini eslab, undan ilhomlanadi. Anʼanalar 

orqali tarixiy hikmat va tajriba kelajak avlodlarga yetkaziladi. Falsafiy nuqtai nazardan, 

anʼanalar identiklikni himoya qilish vositasi boʻlib, oʻzgarishlarga qarshi turishga yordam 

beradi. Lekin anʼanalar qatʼiy emas, ular jamiyatning talablari va sharoitlariga moslashib, yangi 

shakllarga ega boʻlishi mumkin. 

Individual darajada ham anʼanalar shaxsning oʻzligini belgilashda muhim rol oʻynaydi. 

Ular orqali inson oʻz milliy, madaniy va ijtimoiy manbalarini anglaydi va shaxsiy identikligini 

shakllantiradi. Bu esa uni jamiyatga bogʻlaydi va oʻzini topishga yordam beradi. Anʼanalar va 

identiklik oʻzaro uygʻunlikda yashaydi. Milliy anʼanalar identiklikni saqlash va rivojlantirish 

uchun zarur platforma boʻlib xizmat qiladi. Ularning uygʻunligi jamiyatning maʼnaviy va 

madaniy barqarorligini taʼminlaydi, insonlarni birlashtiradi va kelajakka yoʻnaltiradi. 

Klassik konservativ falsafada milliy anʼanalar barqarorlik va uzluksizlikni taʼminlovchi 

omil sifatida qaraladi. Ular oʻzgarishlarga qarshi turish, tarixiy tajribani saqlash va avlodlar 

oʻrtasidagi bogʻlanishni taʼminlaydigan vosita hisoblanadi. Konservatizm – bu ijtimoiy va 

maʼnaviy barqarorlikni saqlashga intilish, anʼanaviy qadriyatlar va tizimlarni himoya qilish 

tamoyiliga asoslangan falsafiy va siyosiy yoʻnalishdir. Uning asosiy gʻoyasi – jamiyatdagi 

uzluksizlik va barqarorlikni taʼminlash uchun tarixiy tajribani hurmat qilish va saqlab qolishdir. 

Konservatizm milliy anʼanalarni jamiyatning maʼnaviy asosi deb biladi. Milliy urf-odatlar va 

qadriyatlar jamiyatning tarixi va madaniyati bilan bogʻliq boʻlib, ularni saqlash orqali 

jamiyatning identikligi va barqarorligi taʼminlanadi. Shu bois konservatorlar milliy anʼanalarni 

oʻzgarishlarga qarshi turishning muhim vositasi sifatida qarashadi. 

Konservatizm milliy anʼanalarni tarixiy uzluksizlik ramzi sifatida koʻradi. Milliy 

anʼanalar orqali xalq oʻz tarixini, madaniyatini va maʼnaviy ӯzligini saqlab qoladi. Bu, oʻz 

navbatida, jamiyatdagi ijtimoiy tartibni va milliy birlikni mustahkamlaydi. “Milliy anʼanalar va 

madaniy merosni saqlash modernizatsiyaning insoniy tomonini taʼminlaydi”[3.89].  

Konservatizm milliy anʼanalarning mustahkamligini taʼkidlasa-da, ularning mutlaq muqobili 

emas. “Modernizatsiya jarayonida milliy anʼanalarni faqat sovrindorlik sifatida emas, balki 

ularning ijtimoiy va maʼnaviy ahamiyatini anglash kerak”[4.210]. Konservatorlar oʻzgarishlarni 

ehtiyot bilan qabul qiladi va ular anʼanalar bilan uygʻunlashtirilishi kerak deb hisoblaydi. Yaʼni, 

milliy anʼanalar zamon bilan birga evolyutsiya qilishi mumkin, lekin asosiy qadriyatlar 

saqlanishi zarur. 

Konservatizm falsafasida milliy anʼanalar jamiyatda ijtimoiy barqarorlik va birdamlikni 

taʼminlovchi muhim omil sifatida qaraladi. Ular jamiyat aʼzolari oʻrtasida umumiy maʼnaviy fazo 

yaratishga yordam beradi va turli ijtimoiy qatlamlar oʻrtasidagi munosabatlarni tartibga soladi. 

Konservatizm va milliy anʼanalar oʻzaro chuqur bogʻliq boʻlib, bir-birini toʻldiruvchi 

tushunchalardir. Konservatizm milliy anʼanalarni saqlash va himoya qilish yoʻli bilan 

jamiyatning maʼnaviy va madaniy barqarorligini taʼminlaydi. Shu bois, ular jamiyatni saqlash 

va rivojlantirishda muhim rol oʻynaydi. 

Modernizatsiya jarayonida milliy anʼanalar koʻpincha oʻzgarishlarga toʻsqinlik qiladi deb 

qaraladi. Lekin falsafiy yondashuvda bu ziddiyat dialektik munosabat sifatida koʻriladi, yaʼni 

milliy anʼanalar zamonaviylikka moslashib, yangi shakllar oladi.  Anʼanalar – bu jamiyatning 

uzoq yillar mobaynida shakllangan, avloddan avlodga oʻtgan urf-odatlari, qadriyatlari va 

maʼnaviy oʻzliklari majmuasi. Modernizatsiya esa jamiyatni yangilash, rivojlantirish va 

zamonaviylashtirish jarayoni boʻlib, u yangi texnologiyalar, ijtimoiy strukturalar va gʻoyalarni 

oʻz ichiga oladi. “Modernizatsiya (fran. moderi satio, moderne – yangi, zamonaviy)  – jamiyatni 

zamonaviy talablarga muvofiq takomillashtirish maqsadida xilma-xil oʻzgartirishlarni amalga 

oshirishdan iborat ijtimoiy-tarixiy jarayonni ifodalovchi tushuncha”[5.822]. Falsafiy jihatdan, 

bu ikki tushuncha koʻpincha ziddiyatli jarayonlar sifatida qaraladi. Anʼanalar koʻpincha 

oʻzgarmas, uzluksizlik va barqarorlikni taʼkidlasa, modernizatsiya esa oʻzgarish, inqilob va 

yangilanishni talab qiladi. Bu ikki qarashning bir-biriga zid ekani ularning asosiy ziddiyat 

manbasini tashkil etadi. Anʼanalar modernizatsiya jarayonida jamiyatni toʻxtatuvchi omil 

sifatida koʻrinishi mumkin. 

Anʼanalar modernizatsiyani cheklash yoki sustlashtirishi mumkin, chunki ular 

oʻzgarishga qarshi madaniy va maʼnaviy toʻsiqlar yaratadi. Jamiyatdagi aniq bir anʼana yoki urf-

odatlar yangi gʻoyalarni qabul qilishni qiyinlashtiradi va yangilanishga qarashda passivlikni 

keltirib chiqaradi. Shu bilan birga, modernizatsiya milliy anʼanalarni qayta koʻrib chiqishga, 

ularni zamonaviy sharoitga moslashtirishga olib keladi. “Modernizatsiya jarayonida milliy 

anʼanalarni saqlab qolish, ularni yangi hayot talablari bilan uygʻunlashtirish muhimdir”[6.45]. 

Bu jarayonda anʼanalar oʻz shaklini oʻzgartiradi va yangi maʼnolarni oladi, bu esa anʼanalarning 

oʻzgarish bilan uygʻunlashish imkonini beradi. 

Falsafiy jihatdan, anʼanalar va modernizatsiya oʻrtasidagi ziddiyat dialektik munosabat 

sifatida qaralishi kerak. Ular bir-biriga zid, ammo bir-biri bilan oʻzaro bogʻliq jarayonlar boʻlib, 

jamiyat rivojlanishining turli bosqichlarida turlicha namoyon boʻladi. Anʼanalar va 

modernizatsiya ziddiyati jamiyatning ijtimoiy tarkibi va madaniyatida oʻz aksini topadi. 

Anʼanalar koʻproq anʼanaviy jamiyatlarda kuchli boʻlsa, modernizatsiya urbanizatsiya, 

texnologik taraqqiyot va globalizatsiya bilan bogʻliqlikda kuchayadi. Anʼanalar va 

modernizatsiya oʻrtasidagi ziddiyatni yengish uchun ularni uygʻunlashtirish, milliy 

qadriyatlarni saqlab qolgan holda zamonaviylikni qabul qilish zarur. Bu jarayonda milliy 

madaniyat va anʼanalar modernizatsiya bilan birga rivojlanishi mumkin, yaʼni yangi va qadimiy 

elementlarning uygʻunligi orqali jamiyat barqaror rivojlanadi. 

Fenomenologik nazariyalar milliy anʼanalarni insonlarning umumiy tajribasi va 

maʼnaviy hayotining ajralmas qismi sifatida qarashga yordam beradi. Anʼanalar, shu nuqtai 

nazardan, individual va jamoat ruhiyatining namoyon boʻlishi boʻlib, ularning maʼnosini inson 

tajribasi orqali anglash mumkin. Falsafada milliy anʼanalar kollektiv xotira va tarixiy tajribani 

saqlash vositasi sifatida qaraladi. Ular jamiyatning oʻtmishidan oʻrnak olishga, ijtimoiy 

barqarorlikka va birdamlikka xizmat qiladi. Kollektiv xotira anʼanalar orqali avloddan avlodga 

uzatiladi. “Milliy anʼanalarni saqlash modernizatsiyaning tanlangan va maqsadli bir qismi 

boʻlishi kerak”[7.120]. Milliy anʼanalar insonning maʼnaviy va axloqiy qadriyatlarini 

shakllantirishda muhim rol oʻynaydi. Ularning falsafiy tahlilida etika bilan bogʻliq jihatlarga, 

yaʼni insoniy munosabatlar, adolat, hurmat va masʼuliyat tushunchalariga eʼtibor qaratiladi. 

Postmodern falsafasida milliy anʼanalarning mohiyati qaytadan baholanadi. Unda milliy 

anʼanalar – bu bir xil maʼnoga ega boʻlgan qatʼiy tizim emas, balki turli interpretatsiyalar va 

maʼnolarga ochiq boʻlgan koʻpqirrali fenomen sifatida qaraladi. Falsafiy nuqtai nazardan, milliy 

anʼanalar doimiy ravishda oʻzgarib, yangi kontekstda transformatsiya qilinadi. Bu jarayon 

milliy madaniyatning evolyutsiyasi va jamiyatning zamonaviy talablarga moslashishini 

taʼminlaydi. “Milliy anʼanalar modernizatsiya jarayonida barcha yopiq va tashqi taʼsirlardan 

himoyalanishi kerak, lekin ularni rivojlanishga toʻsqinlik qilmasligi lozim”[8.12]. Milliy 

anʼanalar jamiyatning maʼnaviy asosini tashkil etib, milliy identiklikni saqlash va 

rivojlantirishda muhim oʻrin tutadi. Ularning falsafiy tahlili milliy madaniyatni chuqur anglash 

va yangilanish jarayonlarini samarali boshqarish uchun zarurdir. 

Xulosa. Anʼanalar va modernizatsiya oʻzaro zid emas, balki uygʻunlashishi mumkin. 

Chunki, milliy anʼanalar va modernizatsiya oʻrtasidagi ziddiyat doimiy emas. Ular dialektik 

munosabatda boʻlib, anʼanalar oʻz mazmuni va shaklini saqlab qolgan holda zamonaviylikka 

moslashishi, modernizatsiya esa milliy qadriyatlarga hurmat bilan yondashishi mumkin. 

Shuningdek, anʼanalar milliy madaniyatning barqarorlik va identiklik asosidir hisoblanadi. 

Anʼanalar milliy jamiyatning maʼnaviy va madaniy identikligini saqlashda muhim rol oʻynashi 

bilan birga, ular modernizatsiya jarayonida milliy oʻziga xoslikni saqlab qolishga yordam 

beradi, bu esa milliy madaniyatning unikalligini saqlaydi. 

Modernizatsiya anʼanalarni dinamik holatda qayta shakllantirishga imkoniyat yaratadi 

va bu jarayonda milliy anʼanalarning transformatsiyasi sodir boʻladi, ular yangi ijtimoiy, 

iqtisodiy va madaniy sharoitlarga moslashadi. Bu jarayon milliy madaniyatni jadal 

rivojlantirish va zamonaviylik bilan uygʻunlashtirish imkonini beradi. Anʼanalar va 

modernizatsiyaning uygʻunligi milliy taraqqiyotning muhim shartlaridan biri hisoblanadi. 

Milliy qadriyatlar va anʼanalarni saqlab qolish bilan birga, ularni zamonaviylikka integratsiya 

qilish, jamiyatning barqaror va muvaffaqiyatli rivojlanishini taʼminlaydi. 

Milliy anʼanalarni saqlash va modernizatsiya qilish oʻrtasidagi uygʻunlik nafaqat milliy, 

balki global maʼnoda ham ahamiyatga ega. Bu uygʻunlik milliy oʻzligini saqlab qolish bilan birga, 

jahon miqyosida innovatsiyalar va yangi gʻoyalarni qabul qilishni osonlashtiradi. Anʼanalar 

modernizatsiya jarayonida barqarorlik poydevori sifatida xizmat qiladi. Modernizatsiyani 

jamiyatdagi tezkor oʻzgarishlar va yangi gʻoyalarni qabul qilish jarayoni sifatida qaraganda, 

milliy anʼanalar bu jarayonda barqarorlik va uzluksizlikni taʼminlovchi poydevor vazifasini 

oʻtaydi. Ular oʻzgarishlarning milliy xarakterga mos boʻlishini kafolatlaydi. 

Modernizatsiya mohiyatiga koʻra anʼanalarning rivojlanishini tezlashtiradi va yangi 

mazmun beradi. Modernizatsiya jarayonida anʼanalar faqat saqlanib qolmaydi, balki ijtimoiy-

iqtisodiy va madaniy sharoitlarga muvofiq ravishda oʻzgarib, yangi mazmun va amaliy 

ahamiyat kasb etadi. Bu jarayon anʼanalarni dinamik va hayot boʻyi oʻzgaruvchan fenomenga 

aylantiradi. Oʻz navbatida uygʻunlik milliy oʻsish va ijtimoiy integratsiyaning asosi  hisoblanadi. 

Anʼanalar va modernizatsiyaning uygʻunligi milliy oʻsish uchun muhimdir, chunki bu jarayonda 

jamiyatning har bir qatlami oʻzini sevgan qadriyatlar bilan bogʻlab, yangilanishga ochiq boʻladi. 

Bu ijtimoiy integratsiyani mustahkamlaydi va milliy birlikni taʼminlaydi. Milliy anʼanalarni 

modernizatsiya bilan uygʻunlashtirish falsafiy jihatdan milliy madaniyatning globallashuv 

jarayonlarida oʻzini yoʻqotmasligini taʼminlaydi. Bu milliy madaniyatning oʻzligini saqlash va 

shu bilan birga jahon sivilizatsiyasiga hissa qoʻshish imkonini beradi. 

